
Langkei Nguh

/1 Kaodak moyaujineitharna Nguh

kiteikei. Nguh kho Muhgha yoa

kikei hobaje Muhgha to jetei kikei.

ungia khangia hao Muhgha yoa

kiteikei. Ajanjan pendou hao

tanko ong kumbei, hobaje hao

ayokoje aikei akum. Langkei pen-

dou hao ka pakkei, hobaje langkei

kho khunak shousi ngesakbu kikei.

Ngesakbuei nakthuh phanga

hauta, hobaje nakthuhei kho

ladangkei anyetti.

Muhgha ka hautibu mut che

kiteikei; hao nyen Johan kikei.

Hao tanko pendouei mailemtila

shanga ngesakbu shangabu nguh-

chung kunla hao aukabu shanga

loukei. Ngesakbu kho hao aying,

lausikei hao ngesakbu shangabu

nguhchung kunla loukei.

Mut pendou ngesaktibou, tuk-

tebu ngesakbu kho kaodak to louko

kikei. Hao kaodaka kiteikei, hoba

kaodak kho hao tanko longkei, khei

yingasikei kaodakei hao ange.

Hao jembu chemto loukei,

lausikei haoeibu jembu mutliei hao

asunglet. Lausikei aoyouei hao

sungletkei, khei aoyouei hao to

mailemlaje, haoen la Muhgha

shousishuong yeila hau kukei.

Haoen muteibu hang ka aying,

ayingsi phe ei duhbu ka aying,

ayingsi mutei mangangbu ka aying,



lausikei Muhga ka loukei.

Nguh khoei mutia yeikei

hobaje sen yoa kikei hoba haoeibu

soneikangbu, onou hoba nguhmaiei

shenan, Boueibu Jayangshou

soneikangbu senei hapbei.

Johanei hao shangabu aukabu

kunkei hoba ngekkei, 'Ngei aoshan-

ga, Ao ku phaito louata, hao kuto

yangbou, aishanga hao kuto shang

kiteikei, togo laukei kho hao ki.'

Haoeibu atakenbu keisiyang ka

senei onoubu jongsak che phainei

che sungletkei; aishanga Nguh-

khum kho Mosa tanko kukei; onou

hoba nguhmai Jisu Khrista tanko

loukei. Aoeikei Muhgha hapan

achuhkei; lausikei, tuktebu, Bou

jungkabou, Muhgha-Jayangshouei

ong sen la hao tangkhittia.

Johan Baptikuboueibu nguhiang

Ladang Jehudabuei Jeru-

salem ka Johan to, 'No ao' togo

phela ungshedbu si Levibu shuong

hautikei, haoeibu aukabu ho kikei:

'Ngo Messiah aying.' Kho haoei

aeibou hauko theletkei. Haoenei

hao to phekei, 'Kholonga ai? No

Elijah sai?' Haoei laukei, 'Ngo ji.'

'No Thuseibu sai?' Haoei jongaikei,

'Aying.' Haoenei hao to laukei,

'No ao? Kunei kun hautibou la

jongaibu kujan yingkei. Nyi kashan-

gabu ai lenia?' Haoei laukei,

Bonyubao lamnyu tangsheitham

kumashi, togo yama mut atei ngek-

bou kho ngo.' Pharisi shuongkei at

hautikei, hobaje haoenei hao to

phekei, 'No Messiah aying. Elijah

aying, Thuseiboukei ayinglonga,



kholonga nyi aila baptikuta?'

Johanei haoen to jongaikei, 'Ngei

deia baptikuta. Kan yoa che loakei,

ao kanei ange; ku phaito loulabou

kho hao yingkei. Ngo haoeibu

nguokluh sengkula amukei. Habu

ho Johanei baptikushang Jordan

thidang Bethania hauhthukkei.

Muhgha Sanshoushou

Nyibounyet haoei Jisu hao

jungto louko hapbei, hoba haoei

laukei, 'Chuhashi! Kaodak shabu

kunlangbou, Muhgha San-

shoushou. Ku phaito mut che

loulabu, ao ku thukkabou ki, aiyei

hao kuto shang kiteikei togo lenko

ngei ao shangabu laukei, kho hao.

Ngeikei hao ashenkei, lausikei

hao Israel la tangkhitdila shanga

ngei deia baptikuko loukei.'

Hobaje hai lauko aukabu

kukei, 'Ngei khuthuk ka Soushou

tukotuk tegu louyenan, hao to pak-

ko hapbei. Ngei hao angeen,

lausikei ngo deia baptikula hauti-

bouei kuto laukei, Nyi ao thukto

Soushou louyenan pakko hapbei,

hao kho Soushou Saopobu a bapti-

kubou ki. Ngei ho hapa, hoba

hao kho Muhgha Shou togo nge

aukabu kuna.'

Jisueibu shangbou eikshuong

Toukei, oyibounyet Johan

haoeibu eik mut nyi yoa loan kikei.

Jisu paiko kibu to chuhan haoei

laukei, 'Chuhashi, Muhgha San-

shoushou.' Haoeibu eik mut nyi ei

haoei laubu titkei hobaje haosi Jisu

phai sertibei. Jisuei sepeian



chuhngeikei, hobaje ladang haoei

haosi sembo hapbei, haoei haosi to

laukei, 'Kanei ai lamta?' Haosiei

hao to laukei, 'Rabi (tetlabu Len-

bou), no lanei kita?' Haoei haoen

to laukei, 'Kaiya hoba kanei hapla-

bu.' Hibu haoen haukei hoba hao

kishang hapbei, haoen khunyet hao

yoa kikei. Kho chasem angh lei

thunga kiteikei. Johanei laubu

titan Jisu phai sembu mut nyi yoa

cheje Simon Petereibu na Andria

kiteikei. Haoei tongte haojai

Simon hapbei hoba hao to laukei,

'Klinei Messiah (tetlabu Maken-

bou) hapa.' Haoei hao Jisu jungto

leibakei. Jisuei hao to chuhkei hoba

laukei, 'No Jona shou, Simon' no

Kepha (laobu Peter togo sepeikei,

teltabu, 'Langnyudak') togo nyen-

labu.'

Jisuei Philip si Nathaniel ngabu

Nyibounyet Jisu Galil to

haumangsuhkei, hobaje haoei Phi-

lip hapbei. Jisuei hao to laukei, 'Kit

phai semshi.' Philip kho Andria si

Peter habu sang Bethsaida ka

kiteikei.

Philipei Nathaniel hapbei

hoba hao to laukei, 'Kunei,

Nazareth kabu Joseph shou Jisu, ao

shanga Mosa Nguhkhuma hoba

thuseibu shuongei dokei, kho mut

kho hapa.' Nathanielei hao to

laukei, 'Nazareth ka aiche maibu

longlep si?' Philipei hao to laukei,

'Louan chuhashi.'  Jisuei Natha-

niel hao jungto louko hapbei hoba

hao shangabu laukei, 'Tuktebu

Israelbu, aeibou lanbu mut Che hato



chuhashi.' Nathanielej hao to

laukei, 'Nyi ngo lai ngekei?' Jisuei

jongaikei, 'Philip ei no angajinei,

no phuklong che phanga kian, ngei

no hapbei.' Nathanielei jongaikei,

'Lenbou, no Muhgha Shou; no

Israelbu Choba.' Jisuei jongaikei,

'Ngei no phuklong phanga hapbei

togo lenbu shanga nyi mailemta lo?

Nyi khubu to yangbou haplabu.'

Hobaje haoei hao to laukei,

'Maimaitham nguhmaia ngei kan

pendou to lenta, kanei khuthuk

ipan haplabu hoba Muhgha

khuthuk hangangbu shuong Mut-

eibu Shou thuka angko louyenko

haplabu.

Kana sanga chemkanbu

/2 Sembounyeta Galil a Kana sanga

chemkabu kikei, hobaje Jisueibu

nyukei khunei kiteikei. Jisu si hao

eikshuong pendou kho chemkan-

lem to ngakei. Ladang ih khumbei,

Jisueibu nyuei hao to laukei,

'Haoenei ih aki.' Jisuei sao to

laukei 'Anyu, aila nyi kula kipjim

kuta?' Ngeibu jihsiphai asuhkei.

Hao nyuei sambu shuong to lenkei,

'Haoei kan la ai ong lenlaje

kumashi.' Tou Jehudabu sauhenbu

songa kibu tegu, che chenei jephot

nyi si sem atbu, lang ka jakenbu

ilejak bem lak denan kikei. Jisuei

haoen to laukei, 'Ilejak kho dei ei

shentishi.' Haoenei khubu kho sop-

bo shentikei.

Kheijinei haoei haoen to

laukei, 'Tou at khuenashi, hobaje

lembubou jungto jungan haushi.'

Hobaje haoenei kho khuenkei.

Lem bonyuei, ih la yeitibu dei kho



jepan chuhkei, dei khubu sambu

shuongei ngeasikei, kho lakabuje

haoei ange. Haoei chemkanbou

kho ngakei hoba hao to laukei,

'Mut pendouei shang ih maibou kho

shomta, hobaje mut juongbouei

yungan phaia ong amaishangbou

shomta' lausikei nyi tou suhko ih

maibu kho phoakei.' Jisuei kho

Galil kabu Kana sanga haoeiby

shangbou amaaphilabu kumbei,

hoba haoeibu soneikangbu lenkei;

hobaje hao eikshuongei hao to

mailembei.

Kho phaia hao, nyu, haona-

sishuong hoba haoeibu eikshuong

Kapernaum to yankei, hoba haoen

khunei hapta shijo thungkei.

Jisu lembuchem to haubu

Jehudabu Puetbu Lem nyang-

ko kikei hoba Jisu Jerusalem to

angkei. Lembuchema haoei masu,

sanlon hoba tukotuk yakbu shuong

hoba namjeibu tan setan hapbei.

Haoei semlabu luhthep kumbei

hoba san si masu yoan pendou

lembuchem ka shian sattikei. Haoei

nam jeibu shuongeibu namnet sak-

letkukei hoba haoeneibu denshang

khokan apbukei. Hobaje tukotuk

yakbu shuong to laukei, 'Habu ho

haka langashi; Kuboueibu chem

namseishang la teyeidi.' 'Ka chem

mangtakbuei ngo lonlabu' togo Lai

ei laubu kho haoeibu eikshuongei

tamenkei. Jehudabu shuongei hao

to laukei, 'Habu kumsilei kumbu

tanko nyi ai amaaphilabu kunla

lenta?' Jisuei haoen to jongaikei,

'Ho lembuchem leiluashi hoba cha-



lou sema ngei ho phonlabu.'

Kheijinei Jehudabuei laukei,

'Ho lembuchem dangia po saonyito

lak lea. Nyi ho chalou sema phonn-

geilep lo?' Lausikei haoei haoeibu

mang lembuchem shangabu lauko

kikei. Ladang hao haibu ka lang-

ngeikei, haoei ho laukei togo

haoeibu eikshuongei tamenkei;

hobaje haoenei laishiba nguh, hoba

Jisuei laubu nguh to mailembei.

Jisuei mut pendou ngeakei

Puetbulem chaloua, Jisu Jeru-

salema kijinei, haoei kumbu

amaaphilabu hapan mut juongei

hao to mailembei. Lankei, Jisuei

haoen to mangalem, aishanga haoei

mut pendou ngekei hobaje mut

shangabu aukabu kunla aokei

akham, aishanga mut to ai ki kho

haoei ngekei.

Jisu si Nikodema

/3 Pharisibu che Nikodema nyenbu

Jehudabu leiyeibu che,

nangnak Jisu jungto loukei, hobaje

hao to laukei, 'Lenbou, no Muhgha

ka lenbou che tegu loukei togo

kunei ngekei, aishanga Muhgha hao

yoa ayolonga, aoeikei nyi kumbu

amaaphilabu habu ho akumen.'

Jisuei jongaikei, 'Maimaitham

nguhmaia ngei kala lenta, mutei

thukae ka abukngei shongko Muh-

gha Sangle hapla athuk.'

Nikodemaei hao to laukei, 'Mut

baushi sinan hao lai kuman bukia?'

Haonyueibu shimong to atngeian

bukia thuklep lo? Jisuei jongaikei,



'Maimaitham nguhmaia ngei kato

lenta, mutei dei hoba Soushou

tanko abuklonga, haoei Muhgha-

sangle to atla athukkei. Muteibu

mang ka ai bukkei kho phe hobaje

Soushou ka ai bukkei kho soushou.

Ngei kato, Kan pendou thukae

ka bukngeijan, togo laubuei man-

gtepang.' Yei ei lae soumang

suhtaje khi ae souta, hobaje nyi kho

langh titta, lausikei ho laka louta

hoba laeto hauta kho nyi angekei.

Hibu Soushoua bukbu pendou

kho tegu ki.' Nikodemaei hao to

jongaikei, 'Khubu lai kuman hauh-

thukia?' Jisuei laukei, 'No Israel-

bu lenbou che yingan, nyi khubu

kho angekei si? Maimaitham

nguhmaia ngei kato lenta, Kunei

kunei ngebu shanga lauta, hoba

kunei hapbu shangabu aukabu

kuta; khei yingankei kan aoeikei

kuneibu aukabu asungletta. Ngei

kaodakbu nguh lensi kanei

maialemlonga, ngei khuthukbu

nguh lensije kanei lai mailemla?

Muteibu Shou, ao khuthuk ka

louyenkei, hao to limanje aokei

khuthuk to uang.

Aoyouei mailemta haoen

tanei hao to ponpen langkei hapla

shanga, Mosaei lai yama pinyu

tonenkei kho tegu Muteibu Shoukei

tonenjan. Aiyei Muhghaei

kaodak to kheinyutham sanoubu ka

aoyouei hao to mailemta lihailabu,

lausikei ponpen langkei haplabu

shanga hao Shou jayangshou kukei.

Aishanga khunak shousi la shed-

bu kutila aying lausikei hao tanko

khunak shousi khumenia shanga

Muhghaei hao Shou kaodak to yan-



tikei. Aoei hao to mailemta hao la

shedbu aku; aoei maialem haola

shedbu kuan apa, aiyei lausi haoei

Muhgha Jayangshou to maialem.

Shedbu kubu kho hai; ngesakbu

kho kaodak to loua, lausikei mutei

ngesakbu ayingko nakthuhbouje

sanoukei, aishanga haoeneibu kum-

silei kho amaibu kikei. Amaibu

kumbu tanei ngesakbu mangsenta,

hobaje haoeibu kumsilei tangkhitsi

amaibula togo ngesakbu to alouta;

lausikei aoei nguhmai kumta

haoeibu klimsilei kho Muhgha to

nongan kumbei togo lenenlabu lele

ngesakbu to louta.'

Jisu hoba Johan

Kho phaia Jisu si hao eik-

shuong Judea kaodak to loukei;

hobaje hao khunei haoen yoa kikei

hoba baptikukei. Johaneikei

Salim nyangko Enon a baptikuko

kikei, aiyei lausi kho kaoena dei

juongnyu kikei; hobaje mutshuong

louan baptikuko kikei; aishanga

Johan thungdang to mojinko kikei.

Johaneibu eik si Jehudabu

mut che kanglanga sauhenbu hang-

silam aoa nguh pekyokei. Haoen

Johan jungto loukei hoba hao to

laukei, 'Lenbou, chuhashi! Jordan

thinei ka yoa ao kikei, aoshangabu

nyi aukabu kukei, haoei baptikuta,

hoba mut pendou hao jungto

hauta.' Johanei jongaikei,

'Khuthuk ka hao la akushongkoje

mut che ei aikei sungletia athukkei.

Ngo Messiah aying, lausikei ngo

hao thedangto hautikei, logo ngei



laubu ngeibu aukabu kho kan tan-

shuong ki. Aoei leiyetnyu ki hao

chemkanbou; lausikei chemkan-

boueibu thangbou, ao titko lota,

haokei chemkanboueibu nguh kho

titan aeibou olinta. Hibu ngeibu

olin soua aoa. Hao yangjan hoba

ngo hanjan.'

Khuthuk ka loubou

Ao thukae ka louta hao kho

pendou thuka ki; ao kaodaka ki hao

kaodakbu ki, hobaje haoei kaodak

hangalama lauta. Ao khuthuk ka

louta hao kho pendou thuka ki.

Haoei ai hapbei hoba ai titkei kho

shangabu haoei aukabu kuta;

lausikei aoeikei haoeibu aukabu

asungletta. Aoei haoeibu aukabu

sungletta haoei Muhgha kho

nguhmai togo chongchinga. Ao

Muhghaei hautikei haoei Muhgha

nguh lauta, aishanga Muhgha ei

Soushou jongsak atakletta. Bouei

Shou to sanouta, hobaje ajanjan

pendou hao ik to khumpo kua.

Aoei Shou to mailemta haoei pon-

pen langkei ki; aoei Shou to nguha

aleta haoei ponpen langkei uhupla-

bu, lausikei Muhgha mangshat hao

thuka ki.

Jisu hoba Samaria sao

/4 Johan toje Jisuei bouje juongbou

baptikuta hoba eik yeitita togo

Pharisibuei tita togo ladang Jisuei

ngekei haoei Judea apyikei hoba

Galil to nyibou ngaikei. Tukte-

bueije kho Jisuei ayingko hao eik-

shuongei baptikukei. Hao Samaria

nakjung haulabu yingan kikei; hibu



hao Samaria a Jakobei hao shou

Joseph la kubu Saikhar nyenan sek-

phai hanbu che nyangko sang che to

loukei. Jakobeibu deikhun khunei

kikei. Wakouei huan, Jisu deikhun

jungatham setkei. Kho chajih aoa

kiteikei.

Samaria sao che deikhula

loukei. Jisuei sao to laukei, 'Kula

yungla kubu,' (Hao eikshuong

sangnyu to shausiyung jekia angan

apan kikei.) Samaria saoei laukei,

'No Jehudabu che yingan ngo

Samaria sao che to yunglabu lai

kuman hita?' (Aishanga Jehudabu

si Samariabu ajep ashauyota.')

Jisuei sao to jongaikei, 'Nyi Muh-

gha jongsak ngean kikei teguje

hoba kato, 'Kula yungla kubu togo

laubou kho ngea teguje, nyi hao

ka hian kikhoulabu, hobaje haoei

kala langkeibu dei kukhoulabu.

Yaksa khoei hao to laukei, 'Yang-

bou, nyi khujin aki; hobaje deikhun

kho aeibou hauakei; nyi langkeibu

dei kho laka khula? Kuneibu pi

Jakob, aoei kunla ho deikhun

kukei, hobaje hao hoba hao shousi

shuong hoba haoeibu shatsi-

nameikei yungkei, no hao to yang-

bou sai?' Jisuei sao to jongaikei,

'Aoyouei ho dei yunglaje nyibou

dei lalabu, lausikei aoei ong ngei

kubu dei yunglaje hao ladangkei dei

alalabu; lausikei ngei hao la kulabu

dei khoei hao to ponpenlangkei dei

pakko deikuk la yeilabu.'

Yaksa khoei hao to laukei,

'Yangbou, ngo dei alalabu hoba

hato deikhula aloulabu lele kula

kho dei kubu.' Haoei sao to

laukei, 'Hauashi hoba kalao ngashi,



hoba hato kaiya.' Yaksa khoei

jongaikei, 'Ngei lao aki.' Jisuei hao

to laukei, Ngei lao aki togo nyi

tukte ong laua; aishanga nyi lao

ngao kikei, hobaje no tou aoto ki

khoje kalao aying. Khonei nyi

nguhmai lena. Yaksa khoei hao to

laukei, 'Yangbou, no thuseibu che

yingkei togo hapta. Kuneibu pisi-

bouei ho shongh a lembei, hoba kan

Jehudabuei mutei lemjan kaoen

kho Jerusalem ki togo lauta.'

Jisuei sao to laukei, 'Kit to maile-

mashi, kanei ho shongh a yingasikei

Jerusalema yingasikei Bou to alem-

labu jihsiphai che louta. Kanei ai

ange kho kanei lemta; kunei ai

ngekei kho kunei lemta, aishanga

khumenbu kho Jehudabu ka ki.

Lausikei maimaitham Bou to lem-

bu shuongei soushoua hoba

nguhmaia lemlabu jih che lousuha-

ta, hoba kho tou hanei ki; aishanga

Bouei hao lembu tan yingia shanga

kheibu mutshuong lamta.

Muhghaje Soushou, hobaje

aoyouei hao lemlaje soushoua hoba

nguhmaia lemjan.' Yaksa khoei

hao to laukei, 'Messiah' (ao to

Makenbou togo lauta)' hao louata

togo ngei ngeakei. Ladang hao

loulaje, haoei kunla ajanjan pen-

dou lenlabu.' Jisuei sao to laukei,

'Kato aoei joyota kho hao.'

Kho jih a hao eikshuong

loukei, hoba hao yaksa che to

joyoko kibu hapan haoen man-

gpangkei; lankei, 'Nyi ai man-

gsuhta?' ayingsi 'Nyi aila sao to

joyota?' togo aoeikei alau. Yaksa

khoei deikhu jak apyian sangnyu to

ungkei hobaje mutshuong to laukei,



'Ngei kumbuleibu pendou kula

lenbou, louan chuhshi, kho Messiah

yingasao?' Haoen sangnyu ka long-

kei, hoba hao jungto loukei.

Kheijineitham hao eik-

shuongei hao to sukojako laukei,

'Lenbou, no saoashi.' Haoei

haoen to laukei, 'Ngei kanei angebu

shausiyung kia.' Eikshuong che ei

che to laukei, 'Mut atei hao la

shausiyung sungbakukei sai?'

Jisuei haoen to laukei, 'Ku

shausiyung kho ngo hautibouei

mangangbu kumla hoba haoeibu

kumsilei wantikulabu kho ki. Lit

lei kian phaia, toukei youlat jih

suhta, togo kanei alauta lo? Ngei

kan la lenta, nyek longan sek aeto

limchuhashi; haoen latlabu lele

nyenakei. Mudunga latboueije

mu hapta, hobaje wenbou si latbou

ham liko olinyolabu lele, haoei pon-

pen langkei youman yosheiko kia.

Kho tegu, che ei wenta hobaje

lubuei latta togo laubu nguhtet kho

nguhmai ki. Laonei kan huko-

touko akum kho youman latia shan-

ga ngei kan hautikei; lubu shuongei

kumaleia, hobaje haoen hubutoubu

mai ka kankei benta.'

'Haoei ngei kumbuleibu pen-

dou lena,' togo yaksanyuei aukabu

kuko lausije kho sangnyu kabu

Samariabu juongnyuei hao to

mailembei.' Ladang Samariabu

hao jungto loukei, haoenei hao to

haoen yoa thungshi togo sukeijakei;

hobaje hao khunei chalou nyi set-

kei. 'Haoeibu nguhei juongnyuei

mailembei, hobaje haoenei yak-

sanyu to laukei, 'Kunei ho nyi lenbu



nguhuei mailembei togokei aying,

aishanga kunei kun lulokei tita,

hoba hao kaodak Khumenbou togo

kunei ngea.'

Jisuei yangbu che eibushou maiti-

kubu

Chalou nyi kho phaia hao

khuka Galil to haukei. Aishanga

thuseibu che kho jembu kaoa nyen-

sang aki togo Jisuei haoei lulo

aukabu kukei. Ladang hao Galil

to loukei, Galilbuei hao olinko

sungletkei; haoei Jerusalem Lema

kumbuleibu pendou haoenei hapa,

aishanga haoenkei Lem to haukei.

Hao toukei, haoei dei ka ih

yeitishang Galil kabu Kana to

nyibou loukei. Khunei choba jung-

kabu yangbu che kikei, laoboueibu

shou Kapernaum a shatko kiteikei.

Ladang kho mutei Jisu Judah ka

Galil to loua togo titkei, hao hao

jungto haukei, hoba louan hao shou

hailabu lele ong kibou kho maiti-

kushi togo sukeijakei. Jisuei hao

to laukei, 'Kan tan hoei amaaphila-

bu hoba mangpanglabu uhupshong-

ko kanei maialemlabu.' Choba

jungkabu yangbouei hao to laukei,

'Yangbou, ku shou uhaitoua

kayena.'  Jisuei hao to laukei,

'Hauashi, ka shou langlabu.' Mut

khoei Jisuei hao to joyobu nguh to

mailembei, hobaje ngaikei. Hao

lama yanko kitoua hao sambu

shuong hauhyokei hoba hao shou

langta togo laukei. Hao lai jih ka

maijung longeikei togo haoen ka

phekei. Haoenei hao to laukei.

'Miet, changombou angh chenei



mangbokei hao apyikei.'  Jisuei

hao to, 'Kashou langlabu' togo

laubu jih khoneitham yingkei togo

hao bouei ngekei; hobaje hao hoba

hao chemdang khumpoei mailem-

bei. Jisuei hao Judah ka Galil to

loujinei kumbu amaaphilabu yoa ho

nyiboubu ki.

